
U Tužilaštvu TK nemaju dokaze o otmici i silovanju učenice iz Hodžića

Otae Iraži da isiragu uode cjb DoDol i SlPfl
H.ČALIC

Poshje prijave Osmana
i Nezime Huskić iz doboj-
skog povratničkog naselja
Hodžići da su trojica
muškaraca 29. oktobra ote-
la njihovu 15-godišnju
kćerku I. H. ispred škole te
je odvela u Gornju Lohi-
nju, gdje su je zatočenu tri
dana silovali, saopćenjem
za javnost oglasilo se
Tužilaštvo Tuzlanskog
kantona, koje navodi da
Tužilaštvo i ovlaštene
službene osobe Policijske
stanice Doboj-Istok, na os-
novu prikupljenih dokaza,
ne mogu potvrditi priču ro-
ditelja maloljetnice.

- Prikupljen je veći broj

dokaza ko ji se odnose na lje-
karske preglede i druge pre-
distražne radnje koji nepot-
vrđuju osnove sumnje da je
počinjeno spomenuto kri-
vično djelo. Ovo tužilaštvo
od momenta prijavljivanja
nestanka maloljetnice kon-
tinuirano nadzire rad
ovlaštenih službenih osoba
PS Doboj-Istok, koji će u
skorije vrijeme postupa-
jućem tužiocu dostaviti iz-
vještaj o prikupljenim do-
kazima na postupanje. Na-
kon toga će se donijeti
tužilačka odluka - izjavio je
portparol Tužilaštva Ad-
mirArnautović.

Poznato je da je policija
Tužilaštvu TK ranije dos-
tavila izvještaj protiv jedne

osobe zbog vanbračne zaje-
dnice sa maloljetnicom. Na
saopćenje su odmah reagi-
rali roditelji djevojčice I.
H., otac Osman i majka Ne-
zima.

- Da su ovi koji su se
oglasili, vidjeli kako je iz-
gledalo naše dijete one
večeri kada nam ju je polici-
ja Doboj-Istoka vratila, vid-
jelibi kako to da nema doka-
za o brutaloom silovanju. Ja
sam svoje dijete okupala, bi-
la je krvava do kol jena, blije-
da, isprepadana - kazala je
Nezima, dok je Osman naja-
vio izuzeće MUP-a TK i
Tužilaštva TK, a tražit će da
se u istragu uključe SIPA i
pripadnici Cen tra javne bez-
bjednostiDoboj.

Huskić: Ne vjerujem
policajcima MUP-a TK


